
Subject: CINTA UUM SEMARAKKAN GOTONG-ROYONG

ANJUNG TAMU ONLINE: Tanggungjawab sosial, dan rasa cinta kepada UUM telah 
memberi inspirasi kepada 36 orang pelajar UUM dari subunit kokurikulum Teknologi 
Video kumpulan A & B untuk menyingkap sejarah UUM di awal penubuhan 1984 dan 
UUM yang telah mengorak wajah dalam tempoh 32 tahun.  
 
Dalam konteks ini, Welcome Centre telah dipilih sebagai lokasi untuk mereka 
mengadakan aktiviti gotong-royong bagi menyemai sikap tanggungjawab, nilai-
nila  murni, etika kerja serta pentingnya rasa kepunyaan terhadap UUM. 
 
Pengerusi Program tersebut, Muhammad Asri Jaini berkata, “gotong-royong 
membersihkan kawasan Welcome Centre seperti surau, laman, tandas dan 
sebagainya telah memberi kepuasan kepada kami untuk berilmu, berbudi dan berbakti 
kepada UUM yang kami sanjungi”. 
 
Selain itu, “kami dapat mengeratkan hubungan antara ahli kumpulan tanpa mengira 
bangsa, agama dan budaya”, tambahnya lagi. 
 
“Kolam ikan dan kawasan Welcome Centre sangat cantik dan tenang ” kata Pengarah 
program lawatan, Chan Chun Weng. 
 
“Aktiviti gotong-royong dapat membina jati diri dan melahirkan individu yang 
cemerlang. Kami sangat bertuah mengenali UUM dan belajar di sini”, ujarnya. 
 
Secara umumnya, tanggungjawab sosial korporat atau Corporate Social Responsibility 
(CSR) melalui khidmat masyarakat dan gotong-royong adalah sebagai satu amalan 

gaya hidup sihat, kehidupan yang membawa impak positif kepada diri seseorang, 
keluarga dan masyarakat.  
 
 
 
========================== 
DARIPADA: 
ANJUNG TAMU 
UNIT KOMUNIKASI KORPORAT  
CANSELORI 
UNIVERSITI UTARA MALAYSIA (UUM)  
TEL.: 04-928 3044/3050/3051/3098  
FAKS: 04-928 3095  
E-MEL: welcome_centre@uum.edu.my 
 

 

 


